
A.L. 282 tal-2017

ATT DWAR L-IMPIEGI U R-RELAZZJONIJIET 
INDUSTRIJALI

(KAP. 452)

Regolamenti tal-2017 li jemendaw ir-Regolamenti dwar il-
Kunsill tax-Xogħolijiet Ewropew (Dispożizzjonijiet Ulterjuri)

BIS-SAĦĦA tas-setgħat mogħtija bl-artikolu 48 tal-Att dwar l-
Impiegi u r-Relazzjonijiet Industrijali, il-Ministru għall-Affarijiet
Ewropej u l-Ugwaljanza għamlet dawn ir-regolamenti li ġejjin -

Titolu u bidu 
fis-seħħ. 

L.S. 452.107.

1. (1) It-titolu ta’ dawn ir-regolamenti huwa Regolamenti
tal-2017 li jemendaw ir-Regolamenti dwar il-Kunsill tax-Xogħolijiet
Ewropew (Dispożizzjonijiet Ulterjuri), u għandhom jinqraw u
jinftiehmu ħaġa waħda mar-Regolamenti dwar il-Kunsill tax-
Xogħolijiet Ewropew (Dispożizzjonijiet Ulterjuri), hawn iżjed ‘il
quddiem imsejħa "ir-regolamenti prinċipali". 

(2) Dawn ir-regolamenti għandhom jidħlu fis-seħħ fl-10 ta’
Ottubru, 2017. 

(3) Dawn ir-regolamenti jittrasponu parti mid-Direttiva (UE)
2015/1794 tal-Parlament Ewropew u tal-Kunsill tas-6 ta’ Ottubru
2015. 

Jemenda r-
regolament 1 
tar-regolamenti 
prinċipali. 

2. Ir-regolament 1 tar-regolamenti prinċipali għandu jiġi
emendat kif ġej:

(a) fil-paragrafu (b) tas-subregolament (4) tiegħu, il-
kliem "Ġunju 2011; u" għandhom jiġu sostitwiti bil-kliem
"Ġunju 2011.";

(b) il-paragrafu (ċ) tas-subregolament (4) tiegħu għandu
jitħassar. 

 Jemenda r-
regolament 11 
tar-regolamenti 
prinċipali.

3. Minnufih wara s-subregolament (4) tar-regolament 11 tar-
regolamenti prinċipali għandhom jidħlu l-paragrafi ġodda li ġejjin:

"Membru ta' korp speċjali tan-negozjati jew ta' Kunsill
Ewropew tax-Xogħol, jew is-supplenti ta' tali membru, li huwa
membru tal-ekwipaġġ ta' bastiment tal-baħar, għandu jkun
intitolat li jipparteċipa f'laqgħa tal-korp speċjali tan-negozjati
jew tal-Kunsill Ewropew tax-Xogħol, jew f'kull laqgħa oħra taħt
kwalunkwe proċedura stabbilita skont ir-regolament 7(3), meta
dak il-membru jew is-supplenti ma jkunx fuq il-baħar jew f'port
f'pajjiż ieħor għajr dak fejn hija domiċiljata l-kumpanija tat-

tbaħħir, meta sseħħ il-laqgħa.

Il-laqgħat għandhom ikunu skedati, meta jkun prattikabbli,
biex jiffaċilitaw il-parteċipazzjoni ta' membri jew supplenti, li
jkunu membri tal-ekwipaġġi ta' bastimenti tal-baħar. F'każijiet
fejn membru ta' korp speċjali tan-negozjati jew ta' Kunsill
Ewropew tax-Xogħol, jew is-supplenti ta' tali membru, li huwa
membru tal-ekwipaġġ ta' bastiment tal-baħar, ma jkunx jista'
jattendi laqgħa, għandha titqies il-possibbiltà li jintużaw, fejn
jista' jkun, teknoloġiji ġodda tal-informazzjoni u l-
komunikazzjoni.".

